
Crossref DOI:  

Таҳририят Crossref DOI нинг расмий аъзоси ҳисобланади ва 10.47.390 DOI префиксига эга. Ҳар бир нашр 
ва илмий мақолага индивидуал Crossref DOI рақами берилади. 

Google Scholar  

Журнал Google Scholar (Академия) да индексацияланади. 

 

Ижтимоий-гуманитар фанларнинг 

1368-сонли гувоҳнома билан давлат 

рўйхатига олинган. 

масъулияти чекланган жамият. 

https://t.me/scienceproblems_uz  

destructive manner. 

Kirish. Hozirgi vaqtda butun quruqlik yuzasining 40% dan ko‘prog‘ini sahrolar 

egallagan. Stratosferaning ozon pardasidagi teshiklar, oqava suvlar tashlanadigan “ariqlar”ga 

aylanib qolgan kichik va katta daryolar vujudga keldi. Ayni vaqtda, sayyora tobora ko‘payib 

borayotgan odamlarga haddan tashqari tor, “kichkina” bo‘lib qoldi. Bugungi kunda quruqlik, 

suv yoki fazoning inson taʼsiridan xoli bo‘lgan bironta ham qismi qolgani yo‘q. Tabiatga salbiy 

antropogen taʼsir darajasi ortida tabiiy muhit tanazzuli orqaga qaytarib bo‘lmaydigan xususiyat 

kasb etadigan chegaraga yetmoqda. Bunday holat ekologik tanglik sifatida tavsiflanadi. Uning 

mohiyati shundan iboratki, tabiiy sistemalar haddan tashqari zo‘riqishi, atrof muhit (suv, havo, 

tuproq) ifloslanishining muayyan meʼyorlari misli ko‘rilmagan darajada buzilishi natijasida 

tabiiy jarayonlarda muvozanatning buzilishi yuz beradi. Pirovardida ekologik tizimlar 

doirasida o‘zaro aloqalar va «tabiat jamiyat-inson» tizimining muayyan parametrlari izdan 

chiqadi. 

Tadqiqot metodologiyasi. Tabiatning antropogen zo‘riqishlarni faqat maʼlum meʼyor 

darajasida bartaraf etishga qodir ekanligini, inson ilmiy tadqiqotlar natijalariga tayanib anglay 

boshladi. Tabiiy resurslardan samarali va tejamli foydalanish meʼyorining buzilishi biosferada 

ko‘pincha orqaga qaytarib bo‘lmaydigan sifat o‘zgarishlari yuz berishiga sabab bo‘ladi. Shamol 

ko‘targan yoki vulqonlar itqitgan chang, o‘rmon yong‘inlaridan yoki yer yuzasiga neftning tabiiy 

sizib chiqishidan hosil bo‘lgan tutun tarzidagi tabiiy ifloslanishni tabiat o‘zi osongina bartaraf 

etadi. Ammo inson atrof muhitga uning bunday taʼsirlarga qarshilik ko‘rsatish tabiiy 

imkoniyatlaridan bir necha baravar ortiq bo‘lgan qo‘shimcha zo‘riqishlarni yaratdi. Inson 

antropogen faoliyati tufayli yer yuzasi, atmosfera va suv havzalariga tabiiy chiqindilar 

tarkibidagidan ko‘proq miqdorda kimyoviy elementlarni tobora o‘sib borayotgan surʼatlarda 

tashlamoqda; shuningdek, ularga tabiat inson yordamisiz absorbatsiya qilish (utillashtirish)ga 

qodir bo‘lmagan plastmassa, keramika, shisha kabi ko‘p sonli sunʼiy materiallarni qo‘shimcha 

qilmoqda. Buning oqibatida kimyoviy moddalar bilan zaharlangan dalalar va suv havzalari, 

ekologik jihatdan toza deb aytish mushkul bo‘lgan oziq-ovqat mahsulotlari, shaharlardagi 

tutun, qurum, kul zarralari, chang, yonilg‘i bug‘i kabilar aralashmasidan iborat zaharlangan 

havo, axlat, ishlab chiqarish chiqindilari va shu kabilardan ko‘tarilgan tog‘lar inson borlig‘ining 

doimiy hamrohlariga aylandi. 

Tahlil va natijalar. XX asrning 60 yillarida sovet tuzumining Markaziy Osiyoda paxta 

yakkahokimligiga intilishi Orol dengizining qurishiga bu esa ekotizimning buzilishiga, Orol 

bo‘yi hududlarida turli kasalliklarning paydo bo‘lishi, ekin maydonlarining izdan chiqishiga olib 

keldi. Shu maʼnoda Birinchi Prezidentimiz I.A. Karimov “Orol inqirozi – insoniyat tarixidagi eng 

yirik ekologik va gumanitar falokatlardan biri”[11] deb alohida eʼtirof etgan edi. Sovet 

hokimyatining halokatli ekologik siyosati natijasida “Qirq yil mobaynida Orol dengizi 

akvatoriyasi 7 baravar qisqardi, suv hajmi 13 marta kamaydi, uning minerallashuvi esa o‘nlab 

baravar oshib, dengizni tirik organizmlarning yashashi uchun yaroqsiz ahvolga keltirdi. 

Natijada barcha hayvonot va nabobot olami tanazzulga uchradi. Bugun Orolbo‘yida nafaqat 

ekologik, balki dunyo miqyosida og‘ir oqibatlarga olib kelishi mumkin bo‘lgan murakkab 

ijtimoiy-iqtisodiy va demografik muammolar paydo bo‘ldi”[12]. Darhaqiqat, besh mln gektar 

Orol dengizining qurigan hududida 10 mln tonna qum 100la kilometrlarga tarqalib, ekologik 

holatni buzmoqda. Shu bois, Orol bo‘yida yashil zonalar, mahalliy kichik suv havzalari tashkil 

qilinmoqda. XX asrning 70 yillarida Tojikiston hududida ishga tushirilgan allyumin zavodi 

tutunining atmosferani ifloslantirishi Surxondaryo viloyati hududlarida ekologik 

muammolarini yuzaga keltirdi. 

Inson jamiyatning tabiat bilan munosabatlarida yuz bergan bu shiddatli o‘zgarishlar 

mohiyatini tushunishga harakat qilar ekan, avvalgidek, yuz berayotgan jarayonlarni ilmiy va 

falsafiy tahlil qilib, o‘z tafakkuriga murojaat etmoqda. Shu bois butun dunyo, xususan Markaziy 

Osiyo davlatlarining tabiiy muhitni muhofaza qilish uchun iqtisodiy va fan texnika sohasidagi 

hamkorligi turli yo‘nalishlarda olib borilmoqda. Jumladan, Orol dengizini qutqarish xalqaro 

jamg‘armasi (MFSA) tashkil etildi va uning rejali faoliyati yo‘lga qo‘yildi.  

Dunyoda aholi sonining ortishi, iqtisodiyot tarmoqlarining muntazam rivojlanishi 

natijasida tabiiy resurslardan foydalanish ko‘lami kengayib, unga nisbatan inson faoliyati 

antropogen bosim miqdori ortib bormoqda. Bu holat, aholi zichligi yuqori, xo‘jalik tarmoqlari 

intensiv rivojlangan mintaqalarda salbiy ekologik jarayonlarni bir necha barobar 

keskinlashtirmoqda. Bunday mintaqalarda ekologik barqarorlikni taʼminlash masalasi xalqaro 

hamjamiyatning alohida eʼtiboridadir.Jumladan, xalqaro hamjamiyatning qator 

konferensiyalarida(Rio-de-Janeyro, 1992, Yoxannesburg, 2002, Nyu-York, 2015), Parij 2018) 

insoniyatning yaqinlashib kelayotgan ekologik halokatlardan qutqarish, rivojlanishning 

barqaror yo‘liga o‘tishning asosiy tamoyillaridan biri sifatida – «tub joy aholisi foydalanadigan 

anʼanaviy bilimlar va qadriyatlar, resurslardan foydalanish usullarini eʼtirof etish»zarur 

ekanligi taʼkidlanmoqda[13]. 

Jahondagi yetakchi, demokratik davlatlarda tabiatdan foydalanish va uni muhofaza 

qilishning iqtisodiy, moliyaviy, texnikaviy, tashkiliy-huquqiy yo‘nalishlari bilan birga ekologik 

yo‘nalishiga ham alohida ustuvor eʼtibor qaratilmoqda. Jahon xalqlari madaniyatining ajralmas 

qismi bo‘lib, asrlar sinovidan o‘tgan, tabiatdan muvozanatli, unga zarar yetkazmasdan 

foydalanishga yo‘naltirilgan anʼana, malaka, talab, odat va taqiqlarni o‘zida mujassamlashtirgan 

ekologik madaniyatni ilmiy jihatdan tadqiq etish zarurati paydo bo‘lmoqda. Ushbu yo‘nalishda 

erishilgan yutuqlardan landshaft-ekologik rejalashtirishda, shaharsozlikda-ekologik dizayn 

usulida loyihalashtirishda, shuningdek, muhofaza etiladigan hududlar to‘rini 

takomillashtirishda keng foydalanilmoqda. 

Mamlakatimizning bugungi ekologik siyosatida, atrof-muhitni muhofaza qilish, tabiiy 

resurslardan ilmiy asosda foydalanish, har bir mintaqaning tabiiy sharoitiga mos keladigan va 

uning imkoniyatlaridan to‘la foydalanishga sharoit yaratadigan ishlab chiqarish tarmoqlarini 

joylashtirishga alohida eʼtibor berilmoqda. Shuning uchun ham, «O‘zbekiston Respublikasini 

2017-2021 yillarda yana-da rivojlantirish bo‘yicha Harakatlar strategiyasi»da «atrof-tabiiy 

muhit, aholi salomatligi va genofondiga ziyon yetkazadigan ekologik muammolarni oldini 

olish»[14] yuzasidan muhim vazifalar belgilab berilgan.  

Tabiat bilan jamiyat va inson munosobatlari o‘rtasida yuz beradigan o‘zaro aloqadorlik 

tizimi hozirgi davrga kelganda ancha murakkablashdi. Bu aloqadorlik o‘rnini jamiyatning 

tabiatga ko‘rsatayotgan kuchli taʼsiri va bosimi egalladi. Natijada, tabiatda turli xil ekologik 

muammolarning kuchayishi va uning ijtimoiy-ekologik muammolarga aylanib borishi 

kuzatilmoqda. Mazkur muammolar yechimida zamonaviy innovatsion yondashuvlar bilan bir 

qatorda mahalliy aholining tabiatdan foydalanish anʼanalariga asoslangan ekologik 

yondashuvning ahamiyati haqida O‘zbekiston Respublikasi Prezidenti Sh.M.Mirziyoyev 

shunday yozadi: –«Xalqlarimizning tabiatga uning boyliklarini asrab-avaylagan holda 

munosabatda bo‘lish va umumiy suv resurslaridan birgalikda foydalanish borasida ko‘p asrlik 

anʼanalariga suyangan holda biz haqiqatan ham ulkan natijalarga erishamiz»[15]. Bunday 

yondashuvda ekologik tadqiqotlarning dolzarbligi yana-da ortadi. Global iqlim o‘zgarishi 

natijasida Markaziy Osiyoda so‘nggi 50-60 yil davomida muzliklar maydoni taxminan 30%ga 

qisqargan. Tadqiqotlarga ko‘ra, harorat 20Sga ortganda muzliklar hajmi 50%ga, 40S ga 

isiganda esa 78%ga kamayadi. Bu jarayon natijasida jumladan, 2050 yilgacha Sirdaryo 

havzasida suv resursi 5%ga, Amudaryo havzasida 15%gacha kamayishi kutilmoqda. 

O‘zbekistonda 2015 yilgacha bo‘lgan davrda suvning umumiy taqchilligi 3 mlrd. m3 dan ortiqni 

tashkil qilgan bo‘lsa, 2030 yilga borib 7 mlrd. m3 , 2050 yilga borib esa 15 mlrd. m3 ni tashkil 

qilishi mumkin.Respublika hududi o‘ziga xos tuproq va iqlim sharoitiga ega bo‘lib, tabiiy 

drenajning yetishmasligi, yer osti suvlari minerallashuvi darajasining yuqoriligi natijasida bir 

qator hududlar “birlamchi sho‘rlangan”. Shu bilan birga, suv resurslaridan oqilona 

foydalanmaslik va boshqa antropogen omillarning salbiy taʼsiri natijasida ayrim hududlarda 

yerlarning “ikkilamchi sho‘rlanishi” kuzatilib, 45,7 foiz sug‘oriladigan yer maydoni turli 

darajada sho‘rlangan[16]. 

Mamlakatimizda iqlim o‘zgarishlariga moslashish va resurslardan oqilona foydalanish 

masalalari hukumat tomonidan tarmoqlar va sohalar darajasida ishlab chiqilgan va amaliyotga 

tadbiq etilayotgan maqsadli davlat dasturlarida o‘z ifodasini topmoqda. 

Ekologik qarashlarning rivojlanishiga katta turtki bo‘lgan geografik determinizmni 

asoschisi sifatida fransuz mutaffakiri Sh.Monteskye ilmiy meʼrosi muhim ahamiyat kasb etadi. 

Sh.Monteskye va boshqa G‘arbiy Yevropa olimlarining kishilik jamiyatiga tabiatning taʼsiri 

haqidagi dunyoqarashlari qadimgi dunyo va Islom sivilizatsiyasi taʼsirida yuzaga kelgan ekan. 

Mutafakkir Abu Rayhon Beruniy joyning tabiiy xususiyatlari (tuproq, suv, havo)ni kishilik 

jamiyatiga va uning faoliyatiga taʼsiri haqida to‘xtalib, shunday yozadi: «Odamlar 

tuzilishlarining rangi, surat, tabiat va ahloqda turlicha bo‘lishi, faqatgina nasablarning 

turlichaligidan emas, balki tuproq, suv, havo va yerning, odamlar yashaydigan joylarning 

turlichaligidan hamdir». Yuqoridagi, havoladan ko‘rinib turibdiki, Abu Rayhon Beruniy 

geografik omilning rolini bo‘rttirib, orttirib ko‘rsatishdan, zamonaviy tilda 

Bu dunyoqarash keyinchalik imperialistik ekspansiyani, millatchilik va irqchilikni oqlab 

ko‘rsatuvchi qurolga aylanib, ilmiy jamoatchilik nazaridan qoldi. 

Olim etnoekologiya iborasini ishlatmagan bo‘lsa-da, bu yo‘nalishdagi asosiy g‘oyalardan 

biri, yaʼni «kishilarning atrof tabiat-muhitga moslashib borishi»ni o‘z mohiyatiga singdirgan 

«Inson ekologiyasi» (Human Ecology) iborasini birinchi bo‘lib, amerikalik geograf g.Berrouz 

qo‘lladi. Keyinchalik, bu yo‘nalishda insoniyatning etnik hilma - xilligiga uning turli tabiiy 

sharoitlarga moslashishga urinishi (reaksiyasi) natijasi sifatida qarash haqidagi fikrlar aytildi. 

Har bir etnosning yagona tizim holida shakllanishiga sabab bo‘ladigan geografik 

hududlarni P.N.Saviskiy (1927) insonlarning «Tug‘ilgan joyi» tushunchasiga mos analog 

sifatida etnoslarning «Rivojlanish joyi» deb ataydi. Uning yozishicha joy va uning tabiiy-iqlim 

sharoiti kishilarning turmush tarziga, xo‘jalik yuritish tizimi va madaniyatiga o‘zining sezilarli 

taʼsirini o‘tkazadi. Bu taʼsirga moslashish mexanizmi ishlab chiqiladi va avloddan-avlodga berib 

berib boriladi. Bunday mexanizm sifatida xalqlarda shakllangan ko‘nikma, malaka va anʼanalar 

keltirib o‘tiladi.  

Xulosa. Xulosa qilganda, bugungi kunimizda ushbu konsepsiya bo‘yicha maʼlum 

hududning “tabiat-aholi-xo‘jalik” tizimini o‘zaro aloqadorlikda o‘rganish imkoniyati yaratildi. 

Taʼlimot asoschilarining fikrlariga ko‘ra, «xo‘jalik-madaniy turlari» deganda, maʼlum tabiiy 

geografik sharoit va ijtimoiy iqtisodiy rivojlanish darajasida yashovchi xalqlarga tegishli 

bo‘lgan, tarixan shakllangan xo‘jalik va madaniyatning o‘ziga xos majmuasi tushuniladi. Bunday 

turlarning shakllanishida xo‘jalikning yo‘nalishi va geografik muhitning alohida o‘rni borligi 

taʼkidlanadi. Bir xil geografik muhitda yashovchi turli xalqlarda shunga mos holda “xo‘jalik-

madaniy” turlari bo‘lishi, tarixiy rivojlanish natijasida bir tur o‘rniga yangisi, ikkinchisi kelishi 

mumkin. 

